
LITURGY

foar de tanktsjinst fan it libben fan

Janny Oosterhoff  - de Boer

I Spears, 28 oktober 1945                               † Akkrum, 19 maaie 2025

op sneon 24 maaie 2025 om 13.30 oere
yn de ‘Terptsjerke’ fan Akkrum 

Oeral is in tiid foar...... (Preker 3)



Oeral is in tiid foar

Yn de iere maitiid
sjit in sprút op út de grûn en groeit …
om tidens de simmer
ta folle waaksdom te kommen …
en yn de hjerst
har sied te ferliezen oan de wyn …
dy it’s winters te plak bringt,
sadat it rêst fynt yn de grûn.

Dan komt de maitiid …

Guon wurdearje it om soks fan tichteby te belibjen,
oaren erfare it as wiisheid, waarmte en gelok
en in inkeling seit: ‘Soks fiel ik as genede’.



Oargelmusyk

Beppesizzers stekke in kears oan ta oantinken

Wurdsje fan de beppesizzers

Sjonge: ‘No riist in liet fol lof, o Heare’ – Psalm 65: 1 en 2

No riist in liet fol lof, o Heare,
yn stillens ta jo troan.
Elk mei him no nei Sion keare,
Jo hearre_ús bidden oan.
Hie sûnde ús yn de besnijing,
jo leafde bleau ús nei,
Jo jouwe rêding en befrijing,
nimme_alles foar ús wei.

Wat in gelok foar allegearre,
dy’t wenje_yn ’t hillich hôf,
útkeazen om by Jo te hearren,
te libjen ta jo lof.
Jo hawwe_ús toarst en honger stille
mei spize_en lafenis,
dat wy de rykdom romje sille
fan ’t hûs dat jowes is.

Bemoediging en groetenis

Sjonge: ‘Betrouw mar stil dyn wegen’- Liet 904: 1 en 5

Betrou mar stil dyn wegen,
betrou dyn stil fertriet
oan Him dy’t fan omhegen
oer ierde_en himel giet.
Dy’t wolken, loft en winen
yn goede banen stjoert
sil ek wol wegen fine
en paden foar dyn foet.



Betrou op God, de Heare,
dan wurdt dyn nacht wer ljocht.
Hy sil it tsjuster keare,
al hiest it net mear tocht.
Syn hân sil dy befrije
ek fan de swierste lêst,
hâld dan yn leed en lijen
oan wat Hy tasei fêst.

Gebed

Skriftlêzing: Preker 3: 1-15

Sjonge: ‘Der is in lân fan kleare ljocht’ – Liet 753: 1, 2, 3 en 6

Der is in lân fan kleare ljocht
mei hilligen oan ’t regear.
Dêr hat gjin dei oait tsjuster brocht
en wit gjin hert fan sear.

Dêr klinkt aloan in maitiidsliet,
yn bloei stiet elke plant.
Neat as de smelle deadssee skiedt
ús fan de oare kant.

Sjoch dêr it fjild dat tilt fan grien,
it hat sa’n soad te jaan;
sa hat Gods folk foar ’t wetter stien
mei sicht op Kanaän. 

Och seagen wy mar like fier
as Mozes heech yn ’t ljocht,
gjin grins-Jordaan, gjin deadsrivier
dy’t dan noch skieding brocht.

Oertinking nei oanlieding fan

‘Oeral is in tiid foar’ (Pr. 3) en ‘Myn genede is alles dêrst ferlet fan hast,
want krêft komt earst goed út yn swakkens.’ (2 Kor. 12: 9b)



Sjonge: ‘Ienkear overwint dochs de genede’ – Liet 755

Ienkear oerwint dochs de genede,
ienkear wurdt alles klear en ljocht.
Dan binn’ wy feilich yn Gods frede,
dan is de lêste striid folbrocht,
as hiel de wrâld yn ljochtskyndei
Gods wûndere wurk oanskôgje mei.

Dan hearskje rûnom freugde_en blidens,
as alle folk Him eigen is,
hja sille sjongend Him belide
dy’t foarst oer ierde_en himel is,
dan bûcht in elk him foar de Hear
en alle stim ferheft Gods ear.

Stien ta neitins

Sjonge: ‘Wol frede, frede skinke’ 

Wol frede frede skinke,
Hear, alles stiet yn fjoer.
Al mei it rjocht noch blinke,
de leagen kin it oer.
It ûnrjocht slacht op ierde
foar master op oeral,
Ûntikert elke wearde,
Hear, hoedzje ús foar de fal.

Wol frede, frede skinke,
jo skepping is te goed
om yn it neat te sinken,
de minsken binne yn noed,
fertsjustre is de sinne,
ús leauwe is lyts en hean,
O Jezus, lit allinne
ús net yn need fergean!

Gebeden



Slotsang: ‘Sjong foar de Heare’ – liet 146c: 1 en 3

Sjong foar de Heare dyn lof en eare,
sjong foar de Hear dyn heechste liet.
Neat kin op ierde myn sjongen keare:
’k wit fan syn leafde,_ek yn fertriet.
Hy skoep it libben, priizgje Him
elk dy’t Er azem joech en stim.
Halleluja! Halleluja!

Sillich, o sillich is dy’t allinne
de macht fan Jakobs God erkent.
Dy’t yn ’e hoede fan Kristus binne
sille syn treast en rêding sjen.
Hy is ús hoop en makket frij,
fan syn beskerming sjonge wy.
Halleluja! Halleluja!

Seine: dy’t beantwurde wurdt troch it sjongen fan ‘Amen, amen, amen’

Wurd fan tank

By it útdragen fan it lichem fan Janny Oosterhoff – de Boer spilet de oargelist 
de meldij fan ‘Jo komt de gloarje’ – Liet 634.

Foar wa’t dat wol en kin is der by it grêf gelegenheid om mei elkoar it ‘Us Heit’ te 
bidden:

Us Heit yn ‘e himel,
lit jo namme hillige wurde,
lit jo keninkryk komme,
Lit jo wil dien wurde
op ierde likegoed as yn ‘e himel.
Jou ús hjoed ús deistich brea
en ferjou ús ús skulden
sa’t wy ús skuldners ek ferjûn hawwe;
en lit ús net yn fersiking komme,
mar ferlos ús fan ‘e kweade;
want jowes is it keninkryk
en de krêft
en de hearlikheid
oant yn ivichheid.
Amen.



Foargonger:		  ds. Ageeth de Vries
Oargelist:		  dhr. Gerard van Norel


